
РЕЗЮМЕ: 

Mazkur maqolada oliy ta’lim muassasalarida talabalarni zamonaviy pedagogik texnologiyalardan 

foydalangan holda o‘qitish ahamiyati ko‘rsatilgan. Zamonaviy yondoshuvlar asosida ta’lim sifatini 

oshirish yo`llari yoritilgan. 

РЕЗЮМЕ: 

В статье подчеркивается важность обучения студентов в высших учебных заведениях с 

использованием современных педагогических технологий. Освещены пути повышения ка- 

чества образования на основе современных подходов. 

SUMMARY: 

This article highlights the importance of teaching students in higher education using modern 

pedagogical technologies. Ways to improve the quality of education based on modern approaches 

are described. 

 

Kirish. O‘zbekiston Respublikasi Prezidenti Sh. Mirziyoevning «Oliy 

ta’lim tizimini yanada rivojlantirish chora-tadbirlari to‘g‘risida»gi qarorida 

belgilangan vazifalarning samarali echimini to‘liq ta’minlash maqsadida oliy 

ta’lim darajasini sifat jihatidan oshirish va tubdan takomillashtirish, oliy ta’lim 

muassasalari moddiy-texnika bazasini mustahkamlash va modernizatsiya 

qilish, ularni zamonaviy o‘quv-ilmiy laboratoriyalari, axborot-kommunikatsiya 

texnologiyalari bilan jihozlash maqsadida Oliy ta’lim tizimini 2017-2021-yillarga 

mo‘ljallangan kompleks rivojlantirish dasturi tasdiqlandi. 



271 

ПЕДАГОГИКА, ПСИХОЛОГИЯ 

 

 

Ushbu qaror uzluksiz ta’lim tizimini rivojlantirish, mamlakatimizning izchil 

rivojlanib borayotgan iqtisodiyotini yuqori malakali kadrlar bilan ta’minlash, 

barcha hududlar va tarmoqlarni strategik jihatdan kompleks rivojlantirish 

masalalarini hal qilish borasida oliy ta’lim tizimi ishtirokini kengaytirish yo‘lidagi 

yana bir muhim amaliy qadamdir. 

Ma’lumki, taraqqiyotni harakatga keltirishda va turmushda ro‘y berayotgan 

jarayonlarga o‘z ta’sirini o‘tkazishda jamiyat ijtimoiy-siyosiy, itisodiy, madaniy- 

ma’naviy yangilanishning muhim sub’ekti bo‘lgan bo‘lgan yoshlar, ularni 

barkamol qilib tarbiyalash muhim ahamiyatga ega. 

Har bir jamiyatning kelajagi uning ajralmas qismi va hayotiy zarurati bo‘lgan 

ta’lim tizimining qay darajada rivojlanganligi bilan belgilanadi. [1] 

Shunday ekan oliy ta’lim muassasalarida talabalarni zamonaviy pedagogik 

texnologiyalardan foydalangan holda o‘qitish maqsadga muvofiq. 

O‘qitish texnologiyasi – birinchidan, pedagogik texnologiya sifatida jarayonli 

- harakat spektini anglatadi. Bu, ta’lim jarayonini o‘zgaruvchan sharoitlarda, 

belgilangan vaqt davomida istiqbollashtirilgan natijalarga kafolatli erishishga 

va haqiqiy ta’lim-tarbiya jarayonlarini amalga oshirishni ta’minlovchi usul va 

vositalarning tartibli birligini o‘zida mujassamlashtiradigan ta’lim modelini 

ishlab chiqish va amalga oshirishning texnologik jarayoni bo‘lsa, ikkinchidan, 

u maqsadni amalga oshirishda va istiqbolda belgilangan natijalarga erishish 

bo‘yicha pedagogik, hamda o‘quv faoliyat loyihasini bajarish bayoni hisoblanadi. 

Texnologiyalashtirish o‘quvchiga o‘quv materialining mazmunini o‘zi 

tanlashiga o‘z-o‘zini baholashga imkoniyat yaratadi. Chunki, shaxs “Kadrlar 

tayyorlash Milliy dasturi”ning asosiy komponentlaridan biri hisoblanadi; 

shuningdek, kadrlar tayyorlash tizimining bosh sub’ekti va ob’ekti, ta’lim 

xizmatlarining iste’molchisi va ishlab chiqaruvchisidir. Ta’lim oluvchining shaxsi 

– butun ta’lim tizimining maqsadi, uning nufuzli sub’ekti bo‘lib qolmoqda. 

Texnologiyalashtirish o‘quvchiga o‘quv materialining mazmunini o‘zi 

tanlashiga, o‘z-o‘zini baholashga imkoniyat yaratadi. 

Har qanday o‘quv kursi, ma’lumki quyidagi komponentlarni o‘zida jamlaydi: 

- kursning davomiyligi (muddati) 

- o‘qitishning maqsadi va vazifalari 

- o‘qitishning mazmuni 

- maqsadli guruhning tashkil etilishi 

- o‘qitish jarayoni 

- o‘qitish metodikasi 

- o‘quv quvvati 

- baholash 

O‘qitishning mazmuni o‘quv birligining davomiyligi va o‘zlashtirish darajasi 

orasidagi uzviy bog`lanishning grafigi tarzida ifodalanishi mumkin. Bunda uch 

toifadagi o‘zlashtirish darajalari farq qilinadi va ular majburiy (past), zaruriy 

(o‘rtaja) va maqsadga muvofiq (eng yuqori) ko‘rsatkichlarga ega bo‘ladilar. [2] 

Jumladan ta’limning noan’anaviy usullari pedagogik texnologiyalarning 

ta’limning boshqa barcha usullaridan farqi shundaki, ular talabalar hamda 

talabalarda ta’limiy qiziqish va motivatsiyani uyg‘otish hisobiga nisbiy samarali 

ta’lim olishga yordam beradi. Ularning tarkibiga tezlashgan ta’lim metodikalari, 

guruhiy ta’lim metodikalari, ta’lim beruvchi o‘yinlar va hokazolar kiradi. Bugungi 

kunda pedagogik texnologiyalardan foydalanish ko‘lami kengaydi hatto boshqa 

sohalarga ham ko‘chdi. Masalan, ishlab chiqarish korxonalarida o‘tkaziladigan 

treninglar. Shuningdek ishbilarmonlik o‘yinlari yordamida hodimlarning ma’lum 

sifatlari va malakalari shakllantiriladi. Tibbiyot sohasida ba’zi ruhiy xastaliklarni 

davolashda ham bir qancha psixologik treninglar qo‘llanilmoqda. 

Shu o‘rinda ta’kidlab o‘tish joizki, pedagogik va psixologik texnologiyalar 3 

ta funksiyani bajaradi. 

Instrumental funksiya. Bunda ta’lim sub’ektlarida ma’lum ko‘nikma va 

malakalar shakllantiriladi. 

Gnostik funksiya. Bunda o‘quv faoliyati qatnashchilarida bilimlar 

shakllantiriladi va talaba hamda talabalarning tafakkuri rivojlantiriladi. 

Ijtimoiy-psixologik funksiya. Bunda talabalarda ma’lum ijtimoiy - psixologik 

ko‘nikmalar rivojlantiriladi. Masalan, kommunikativ ko‘nikmalar shakllantiriladi. 

Tadqiqiy-ijodiy yondashuv. Bu yondashuv ta’limning maqsadi talabada 

biror muammoni yechish qobiliyatini o‘stirish, yangi bilim (tajriba)ni mustaqil 

o‘zlashtirish, harakatning yangi usullarini topish, shaxsan tashabbus ko‘rsatishni 

ko‘zda tutadi, Tadqiqiy yondashuv faoliyatning ijodiy, aktiv xarakteri 8 

bilan bog‘liq.Bu yondashuvda talabaning o‘quv-bilish faoliyatiga pedagog 

rag‘batlantiruvchi usulda rahbarlik qiladi, bolaning shaxsiy tashabbusini qo‘llab- 

quvvatlaydi. Bola bilan hamkorlik qiladi, talabaning fikr va qiziqishlarini oldingi 

o‘ringa qo‘yadi.[8] 

Har bir funksiyaga mos holda ma’lum texnologiyalar qo‘llaniladi: instrumental 

funksiya uchun o‘yin mashqlari, gnostik funksiya uchun didaktik texnologiyalar, 

ijtimoiy-psixologik funksiya uchun rolli o‘yinlar qo‘llaniladi. 

Biz yuqorida pedagogik texnologiyalarni qisqacha tahlil qildik. Endi bevosita 

pedagogik texnologiyalarning paydo bo‘lish tarixiga oid materiallarni tahlil 

qilamiz. Ma’lumki, biz pedagogik texnologiyalarning paydo bo‘lishi haqida 

mulohaza yuritishdan oldin ularning kelib chiqishi bevosita muammoli ta’lim 

bilan bog‘liqligini ta’kidlamoqchimiz. Muammoli ta’lim ta’limning inson 

tafakkurini rivojlantirish ijtimoiy zaruriyat ekanligi sababli yuzaga keldi.[3] 

Ta’lim oluvchilarning ta’lim faoliyatiga ko‘ra ta’limning quyidagicha 

metodlari ajratilgan: 

1) Tushuntiruv ko‘rsatmalilik metodi - bu metod reproduktiv metod bo‘lib, 

unda faoliyat o‘qituvchi tomonidan oshirilib boriladi. O‘quvchilar ta’lim 

jarayonida bilim oladilar, tanishadilar. Bu metod juda keng tarqalgan metodlardan 

biri bo‘lib, uni takomillashtirilgan usullari mavjud, bu - programmalashtirilgan 

ta’limdir. 

2) Reproduktiv metodda o‘quvchi faoliyati ko‘psatib, unda o‘quvchiga 

berilayotgan bilimni qayta xotirada tiklab, olingan bilimni nusxa sifatida qabul 

qiladi. 

3) Muammoli ta’lim metodi - o‘qituvchi tomonidan tashkil etilib, u produktiv 

xarakterga egadir. Ushbu metod orqali o‘quvchi bilim va malakani shakillantiradi. 

Ushbu metodni takomillashtirish yo‘llaridan biri ishchan o‘yinlarni tashkitl 

etishdan iboratdir. 

4) Qisman izlanish metodi - o‘qituvchi nazorati ostida tashkil etiladigan ta’lim 

metodi bo‘lib, u produktiv xarakterga ega, bunda o‘quvchi ijod qiladi. 

5) Tadqiqot metodi - o‘qituvchi ilmiy yordamisiz tashkil etiladigan ta’lim 

metodi bo‘lib, u o‘quvchining mustaqil izlanishi, fikrlashi va bilismlar 

transformatsiyasini talab etadi. 

Ta’lim jarayonini tashkil etishning o‘ziga xos metodlaridan biri ishchan 

o‘yinlardir. Ishchan o‘yinlar munosabatlar sistemasini modellashtirish, faoliyati 

xarakteristikasini tashkil etishga yordam beradi. Bo‘lajak pedagoglarni tayyorlash 

jarayonining “yaxlitligi” “tizimliligi” va “majmuaviyligi”ni bir xilda talqin etish 

mumkin emas. Biroq, ta’lim jarayonining yaxlitligi uning tizimliligi bilan uzviy 

bog‘liq.[3] 

O‘qitish va ta’limni rivojlantirish siklik jarayon davomida yuzaga kelib, 

tajribalarga asoslanadi va quyidagi bosqichlardan tashkil topadi . 

- aniq tajribalar o‘quvchining shaxsiy tajribasi va kuzatishlari natijasida 

olingan ma’lumotlarni to‘plashdan boshlanadi. 

- refleksiv kuzatish to‘plangan ma’lumotlarning ma’nosini va mohiyatini 

izlash, tahlil qilish va fikrlash jarayonlarini o‘z ichiga oladi. 

- abstrakt konsepsiyalashda aniqlangan muammolarni hal qilish modeli va 

yo‘llari konsepsiyasi yaratiladi. 

- faol tajriba- amaliy tajribalar o‘tkaziladi. [3] 

Quyidagi model o‘ziga xos muhim xususiyatlarga ega bo‘lib, bunda o‘qitish 

bir-biri bilan ketma-ket bog‘langan bosqichlardan iborat siklik  jarayon 

shaklida tashkil etiladi. Jarayon tajribadan boshlanadi va hech vaqt bosqichlar 

o‘rtasida uzilish bo‘lmaydi. Sikllar nafaqat ma’lum ketmaketlik asosida bir- 

birini almashtiradi, balki bir-biriga qarama-qarshi ham turadi. Masalan, aniq 

tajribalarga abstrakt konsepsiyalash qarshi tursa, faol tajribaga refleksiv kuzatish 

qarshi bo‘ladi. O‘qitish jarayonida turli pedagoglar ushbu siklning u yoki bu 

boqichiga ko‘proq e’tibor qaratishadi va bu holatni Kolb va Fray “o‘qitish stili” 

deb ko‘rsatadi. Ushbu modelga muvofiq o‘quvchi o‘z tajribasi va bilimining 

qaysi sohada yetarli emasligini aniqlashtiradi, qiynalayotgan muammolarini 

shakllantiradi hamda Ushbu muammolarni hal etish vositalari va yo‘llarini 

belgilaydi, o‘quv maqsadini aniqlab oladi. [3]. 

Xulosa qilib aytganda biz uzluksiz ta’limni amalga oshirishda kasbiy 

mahoratimizni, faqatgina ta’lim oluvchilarning bilimlari va mahoratlarini nazorat 

qilishga emas, balki BMK- bilim, ko‘nikma va malaka bilish va qo‘llashda yuzaga 

kelishi mumkin bo‘lgan qiyinchiliklarni o‘z vaqtida bartaraf etishga malakali 

harakatlarimiz bilan yordam berishimiz uchun, ularning faoliyatini tashhis 

qilishga yo‘naltirishimiz kerak. Ushbu rol, an’anaviy ta’limdagiga nisbatan ancha 

murakkab va bizdan yuqori mahorat talab qiladi. 

